
A conselleira de Medio 
Ambiente e Cambio Cli-
mático, Ángeles Vázquez, 
reuniuse co alcalde de Bo-
queixón, Ovidio Rodeiro,  e 
o concelleiro de Obras, Ma-
nuel Fernández Munín, para 
analizar o proxecto para me-
llorar o saneamento en pe-
quenos núcleos do concello. 
Un proxecto municipal que 
pretende mellorar a calidade 
deste servizo nas parroquias 
de Loureda, A Granxa, Do-
nas, Vigo, Gastrar e Oural.

A conselleira confirmou 
que persoal técnico de Au-
gas de Galicia está a analizar 
o documento presentado 
polo concello para garantir 
o cumprimento dos pará-
metros técnico-legais nece-
sarios para, a continuación, 
establecer posibles vías de 
colaboración entre as dúas 
administracións para finan-
ciar a actuación e levala a 
cabo. Ángeles Vázquez lem-
brou que a Xunta leva anos 
colaborando con concellos 
como Boqueixón para apoia-
los no exercicio das súas 
competencias en materia 
de saneamento, achegando 
financiamento e apoio técni-

co para acometer actuacións 
que pola súa complexidade 
ou polo seu custo econó-
mico resultarían difíciles de 
acometer exclusivamente 
con recursos municipais.

A conselleira incidiu en que 
investir en infraestruturas 
hidráulicas significa mellorar 
os servizos públicos, ao do-
tar á veciñanza dun servizo 
de maior calidade, protexer 
os recursos hídricos e avan-
zar cara a un territorio máis 
sostible.

O Concello de Bo-
queixón continúa aco-
metendo traballos de 
ampliación da súa rede 
municipal de saneamen-
to e abstecemento de 
augas. Unhas obras que 
nas últimas semanas 
chegaron ao Trillo, en 
Deseiro de Abaixo, pa-
rroquia de Sergude.

Ampliación da 
rede municipal 
no Trillo, Deseiro 
de Abaixo

Concello e Xunta avanzan na mellora 
do saneamento en pequenos núcleos
Augas de Galicia estuda o proxecto presentado polo Concello de Boqueixón para as 
parroquias de  Loureda, A Granxa, Donas, Vigo, Gastrar e Oural

LAMAS Campo da festa01 out / 01 nov

VIGO Campo da festa02 nov / 30 nov

Alcalde e concelleiro de Obras reuníronse coa conselleira de Medio Ambiente

Concentración veciñal no Forte
solidariedade con Ceuta

Veciños e veciñas de Boqueixón participaron nunha 
concentración diante da casa do concello para trasla-
dar o seu apoio e solidariedade con Ceuta, secundan-
do así unha convocatoria realizada pola Federación 
Española de Municipios e Provincias.

A Feira de Lestedo acolle un 
acto de “O noso Camiño”

A Feira de Lestedo converteuse no punto de elabo-
ración dunha escultura colectiva promovida por “O 
noso Camiño”, iniciativa cofinanciada pola Xunta. A 
veciñanza deixou por escrito as súas opinións sobre a 
natureza, gastronomía, igrexas... do Camiño.

O Concello de Bo-
queixón realizou o pasado 
mes de setembro a acta de 
replanteo das obras de me-
llora da rede viaria do po-
lígono de Camporrapado. 
Unha actuación integral 
deseñada para optimizar 
as comunicacións e garan-
tir un tránsito máis seguro 
e accesible na contorna do 
polígono empresarial.

Os traballos contan cun 
orzamento de 150.000 
euros e inclúen o fresado 
previo do firme sobre unha 
superficie de 2.185 metros 
cadrados, tras o que se 
procederá a reparar os ba-
ches con grava e tratamen-
to asfáltico semiprofundo. 
A actuación completarase 
cun aglomerado en quen-
te da estrada. A maiores, o 
Concello ancheará o viario 
nunha superficie de 160 
m2. 

Así mesmo, para a co-
rrecta recollida das augas 
pluviais, executarase unha 
rígola de formigón de 20 

centímetros e colocaran-
se 415 metros de tubaxe 
cos correspondentes po-
zos de rexistro e arquetas 
con sumidoiro. Sobre esta 
canalización construirase 
unha cuneta de seguridade 
para o tránsito de peóns. 
As obras inclúen o pintado 
da sinalización horizontal e 
a instalación de dous sinais 
de stop. 

Esta actuación súmase 
aos traballos realizados a 

finais de 2025, nos que o 
Concello de Boqueixón 
e a Xunta investiron ou-
tros 72.000 euros para a 
mellora de varios camiños 
que rodean ao polígo-
no empresarial tamén en 
aglomerado en quente de 
5 centímetros e a constru-
ción dunha senda peonil de 
case 200 metros de longo 
por 1,8 metros de ancho 
para mellorar a seguridade 
dos peóns. 

Melloras na rede viaria do polígono 
empresarial de Camporrapado

O Concello de Bo-
queixón, en colaboración 
coa Consellería de Sani-
dade, a ANPA O Forte e 
o CPI Antonio Orza, or-
ganiza unha nova sesión 
do programa “Educar en 
familia”. Nesta ocasión 
consistirá nunha charla 
titulada “Autismo: em-
prendendo e desfrutan-
do xunt@s na escola”, 
impartida por Marlene 
Horna, psicóloga experta 
en TEA dende hai máis de 
20 anos.

A charla terá lugar o 
mércores 28 de outubro, 
de 17:00 a 20:00 horas, 
no CPI Antonio Orza. Ha-
berá servizo gratuíto de 
gardería, previa reserva 
e con grupo mínimo. Na 
charla falarase sobre o 
Transtorno de Espectro 
Autista (TEA) e como en-
tendelo para promover a 
convivencia e a inclusión 
real. Inscricións en: cultu-
ra@boqueixon.es. 

Charla sobre 
autismo en 
“Educar en familia”

Acta de replanteo das obras de mellora da rede viaria en Camporrapado

Encontro institucional co xefe do 
aeródromo militar de Santiago

O alcalde recibiu a visita institucional de Luís Borque 
Torres, novo coronel en xefe do aeródromo militar de 
Santiago e Comandante Militar Aéreo do Exercito do 
Aire. Un encontro para seguir fortalecendo as rela-
cións entre o Concello e esta Unidade.

Recepción oficial a Xabier Molina 
Valle pola súa conferencia no Pico

O alcalde, Ovidio Rodeiro, recibiu no salón de plenos 
a Xabier Molina Valle, veciño de Lestedo que tomou 
parte da xornada “Achegamento ao eclipse das nosas vi-
das desde o Pico Sacro”, no que compartiu cos presen-
tes os seus coñecementos e paixón pola astronomía.

O Concello de Boqueixón 
vén de realizar obras de me-
llora no local social de Loure-
da, acordadas despois dunha 
reunión do alcalde, Ovidio 
Rodeiro, coas persoas in-
tegrantes da Comisión de 
Festas da parroquia, quen lle 
trasladaron as necesidades 
máis urxentes no local.

Así, procedeuse á coloca-

ción de novas canastras de 
baloncesto, posta a punto da 
pista de tenis e renovación 
do aspecto interior e exterior 
do local social. “Aínda que-
dan cousas pendentes, nas 
que seguiremos avanzando 
para dar resposta a todas as 
necesidades trasladadas po-
los nosos veciños e veciñas”, 
apunta Ovidio Rodeiro,

Posta a punto do local social de Loureda
O alcalde mantivo un encontro coa Comision 
de Festas para acoller as súas peticións

O alcalde reuniuse con integrantes da comisión de festas de Loureda

O Pico Sacro convértese nun 
espazo ideal para a relaxación

Boqueixón acolleu “Calma e benestar no Pico Sa-
cro”, unha actividade de relaxación a través dunha 
respiración, meditación e movemento corporal guia-
dos. Unha actividade organizada en colaboración co 
GDR Terras de Santiago.

Restaurante O Balado, exemplo 
de aproveitamento alimentario

A Xunta escolleu Boqueixón para presentar “Coa co-
mida, Galicia sen desperdicio”, o distintivo co que vai 
fomentar o aproveitamento alimentario. A conselleira 
do Medio Rural, María José Gómez, fixo entrega sim-
bólica deste recoñecemento ao restaurante O Balado, 
que Roberto Filgueira ten en Ardesende como exem-
plo de aproveitamento do produto local.

O alcalde de Boqueixón, 
Ovidio Rodeiro Tato, e a 
directora xeral de Urba-
nismo da Xunta de Galicia, 
Encarnación Rivas, partici-
paron no acto de replanteo 
da primeira fase das obras 
de mellora de itinerarios 
peonís en Lestedo, adxudi-
cadas por 383.521 euros á 
empresa Francisco Gómez 
y Cía SL. Un acto no que al-
calde e directora estiveron 
acompañados por técnicos 
da Xunta de Galicia, o di-
rector de obra e o conce-
lleiro de Economía e Facen-
da, José Manuel Iglesias.

A actuación desenvol-
verase ao abeiro do Plan 
Hurbe da Xunta de Galicia 
e que será financiada nun 
70% polo Goberno galego, 
que executará as obras, e 
nun 30% polo Concello de 
Boqueixón, que se encar-
gará do seu mantemento e 
conservación. 

As obras inclúen traballos 
para a integración urbana 
das vivendas situadas nun-
ha área de 5.000 metros 
cadrados na entrada de 
Lestedo con intervencións 
en dous puntos: a rúa Cas-
trelo e a avenida do Vinte-
seis.

Rúa Castrelo
Por unha banda, na rúa 

Castrelo renovarase a beir-
arrúa e instalarase un bor-
do. Na marxe dereita cons-
truirase unha senda peonil 
de 120 metros de lonxitude 
para garantir a seguridade. 
Tamén se renovará a capa 

de rodaxe do viario munici-
pal neste treito e se substi-
tuirá a sinalización.

Avenida do Vinteseis
No que respecta á aveni-

da do Vinteseis, actuarase 
sobre un treito que antes 
era a antiga Nacional. Re-
gularizaranse as zonas de 
aparcamento, instalarase 
novo alumeado público e 
crearanse itinerarios peonís 
para facilitar o tránsito da 
veciñanza, en especial de 
persoas con mobilidade re-
ducida e xente con carriños 
de bebé. 

Tamén se renovará a rede 
de pluviais e soterraranse 
integramente as redes de 
telefonía e de electricida-
de. Finalmente, instalarase 
unha pequena zona de lecer 
na zona, coa plantación de 
árbores e instalación de mo-
biliario urbano para maior 
humanización do lugar.

Acta de replanteo das obras de mellora 
de itinerarios peonís en Lestedo

Acta de replanteo das obras de mellora de itinerarios peonís en Lestedo

As obras foron adxudicadas por máis de 383.000 euros á empresa Francisco Gómez y Cía

O salón de plenos de Bo-
queixón acolleu a novena 
Mesa de coordinación ins-
titucional contra a violencia 
de xénero dos Concellos 
de Boqueixón, Touro e Ve-
dra. Unha reunión presidida 
polo alcalde de Boqueixón, 
Ovidio Rodeiro Tato, e coa 
asistencia da responsable 
política en materia de Ser-
vizos Sociais e Igualdade, 
Angela Conde Leis, e de  
técnicas municipais dos tres 
concellos, persoal do CIM 
de Boqueixón, persoal sani-
tario, educativo e das forzas 

e corpos de seguridade do 
Estado.

O obxectivo principal 
deste encontro é promover 
a coordinación e colabo-
ración entre as diferentes 
administracións á hora de 
actuar fronte á violencia de 
xénero. Ao estar reunidos 
os tres concellos nela, estas 
reunións facilitan o desen-
volvemento de dinámicas 
cooperativas e o estable-
cemento de redes de cola-
boración entre as distintas 
administracións que inter-
veñen nas contornas de Bo-

queixón, Touro e Vedra. 
Neste senso, nesta nove-

na edición tomouse coñe-
cemento sobre actuacións 
levadas a cabo no ámbito 
municipal de cada concello 
en materia de prevención 

e formación en violencia 
contra as mulleres así como 
das actualizacións de infor-
macións sobre as actua-
cións levadas a cabo polas 
diferentes entidades parti-
cipantes.

Novena Mesa de 
coordinación institucional 
contra a violencia de xénero 

O salón de plenos de Boqueixón acolleu a mesa contra a violencia de xénero

A directora xeral de Ad-
ministración Local, Nata-
lia Prieto, e a delegada da 
Xunta na Coruña, Belén do 
Campo comprobaron as 
melloras realizadas no local 
social de Lestedo, coas que 
a Xunta colaborou con máis 
de 31.400 euros a través 
da Orde de infraestruturas 
de uso público. Unha visita 
na que estiveron acompa-
ñadas polo alcalde, Ovidio 
Rodeiro, e os concelleiros 
Manuel Fernández Munín, 
José Manuel Iglesias Gó-
mez e José Luís Mareque 
Simón.

Na planta baixa, mello-
rouse a insonorización, 
substituíronse as portas ex-
teriores e algunhas ventás; 
mentres que na segunda 
planta cambiáronse varias 
carpintarías e colocouse un 
novo pavimento. Unha ac-
tuación que se suma á rea-
lizada polo Concello nunha 
primeira fase, cunha inver-
sión de 45.000 €.

O alcalde puxo en valor 
que “o local social de Les-
tedo é un dos de maior ac-
tividade no municipio, en 
especial durante a celebra-
ción da Festa da Filloa” ao 
tempo que indicou que es-
tas melloras “permitiron re-
vitalizar o uso comunitario 

deste local, xa que é moito 
máis accesible e acolledor 
para todas as actividades 
sociais”. 

172.000 euros
Esta actuación está en-

marcada no plan de mellora 
de locais sociais que o Con-

cello leva acometendo nos 
últimos anos: A Granxa, 
Gastrar, Lamas, Noente, 
Pousada, Casa da Cultu-
ra... e no que leva investido 
máis de 172.000 euros. Ao 
abeiro deste plan, pintouse 
e instalouse unha cociña no 
local social da Granxa; e se 
pintou o local social de Gas-
trar. En Noente laváronse 
e reparáronse as paredes, 
ademais de pintar os baños 
e tanto o interior como o 
exterior do inmoble.

En Lamas colocouse un 
novo illamento térmico 
polo exterior da fachada, 
desmontáronse os ele-
mentos da fachada e insta-
láronse novas baixantes de 
augas pluviais. En Pousada 
acondicionouse o interiore 
e o exterior, reparándose 
o portal e o peche. Final-
mente, na Casa da Cultura 
reparouse a cuberta e as 
baixantes para evitar filtra-
cións, así como mellorar o 
escenario.

O Concello investiu máis de 172.000 € na 
mellora dos locais sociais das parroquias

Melloras no illamento térmico da fachada exterior do local social de Lamas

Últimos días para participar no 
XII Concurso de Fotografía

O 31 de outubro remata o pra-
zo de presentación de orixinais 
para participar no XII Concur-
so de Fotografía “Boqueixón en 
Imaxes”. A temática da fotografía 
deberá recoller o patrimonio e a 
natureza de Boqueixón a través 
de paisaxes, festas ou eventos 
que se desenvolvan dentro do 
termo municipal e que sexan cla-
ramente identificables. 

As fotos presentaranse a tra-
vés da web municipal (www.bo-
queixon.gal). As imaxes deben ser 
orixinais e inéditas, presentadas 
en formato horizontal, cun tama-
ño de 2000 \ 1500 píxeles e unha 

resolución mínima de 250 ppp 
(en formato JPG, tanto en cor 
como en branco e negro). Cada 
participante pode presentar un 
máximo de 3 obras.Non se admi-
tirán montaxes nin manipulacións 
dixitais máis alá de axustes bási-
cos de cor ou procesado. 

Entre todos os traballos, o xura-
do seleccionará doce fotografías 
e 3 gañadoras. Esas doce imaxes 
serán as protagonistas do calen-
dario de 2027 que edita o Concell 
e os gañadores recibirán vales de 
compra para utilizar nos estable-
cementos do concello por 200, 
100 e 50 €

Comezou o curso escolar 
en Boqueixón e este ano 
faino con case todas as 
prazas cubertas nos seus 
dous servizos de concilia-
ción: Madruga Boqueixón e 
Tardes educativas e de le-
cer. Dous programas dirixi-
dos a alumnado de Infantil, 
Primaria e Secundaria, de 
entre 3 e 16 anos, empa-
droado en Boqueixón ou 
ben matriculado nun cen-
tro educativo do municipio. 
Unhas iniciativas nas que 
o Concello conta coa cola-
boración da Consellería de 
Política Social e Igualdade 
e do Plan Corresponsables.

“Sempre digo que Bo-
queixón é un municipio 
ideal para vivir en fami-
lia porque temos todos 
os servizos dunha cidade 
coas vantaxes de vivir nun 
pequeno pobo a poucos 
minutos da capital de Ga-
licia”, sinala o alcalde, Ovi-

dio Rodeiro, quen insiste 
en que “isto é así porque 
ofrecemos uns servizos de 
conciliación adaptados ás 
necesidades das familias e 
onde ninguén queda fora”.

Madruga Boqueixón
Así o puido comprobar 

hai uns días nunha visita aos 
nenos e nenas do Madruga 

Boqueixón, que ofrece ser-
vizo de acollida, coidado e 
vixilancia antes do comezo 
das clases en horario de 
7:30  a 9:00 horas. Un ser-
vizo que se foi consolidan-
do nos últimos anos e que, 
por primeira vez na súa his-
toria, arrincou o curso con 
14 menores inscritos, das 
15 prazas ofertadas.

Tardes Educativas
Unha situación que se 

traslada tamén ás Tardes 
Educativas e de Lecer, que 
se desenvolven en horario 
de 15:30 a 18:30 horas e 
no que as familias poden 
optar por dous servizos 
en espazos diferenciados: 
acompañamento escolar 
(onde o alumnado reali-
za as tarefas escolares co 
apoio de monitorado es-
pecializado) e “recreando” 
(unha actividade lúdico-
cultural cun amplo progra-
ma de actividades, obra-
doiros e xogos). 

Neste caso, a día de hoxe 
hai un total de 23 menores 
inscritos, das 30 prazas ini-
cialmente ofertadas polo 
Concello. “Nós seguiremos 
traballando para ofrecer 
servizos que respondan ás 
necesidades das familias do 
noso concello”, adianta o 
alcalde.

Boqueixón atende todas as solicitudes 
de conciliación das familias 

Ovidio Rodeiro visita á rapazada do programa “Madruga Boqueixón”

Madruga Boqueixón e Tardes Educativas e de Lecer teñen cubertas case todas as prazas

A biblioteca municipal 
de Boqueixón, no lugar do 
Forte, acollerá tres cursos 
gratuítos dirixidos a per-
soas maiores de 55 anos 
e relacionadas coas no-
vas tecnoloxías. Uns cur-
sos para os que é preciso 
anotarse chamando ao 
981 513 115 ou a través 
do mail rosario.iglesias@
boqueixon.es.

O primeiro dos cursos, 
“Ferramentas de lecer crea-
tivo, comunicación, trámi-
tes de xestión administra-
tiva e compras seguras”, 

desenvolverase os días 
27 e 28 de outubro, en 
horario de 10:00 a 12:00 
horas. Nel, o alumnado 
adquirirá competencias 
dixitais como manexar as 
redes sociais, facer unha 
videochamada, concertar 
unha cita médica ou ma-
nexar a banca en liña. Un 
curso patrocinado polo 
Ministerio de Dereitos 
Sociais, Consumo e Axen-
da 2030, a Asociación Es-
pañola de Banca e a Fun-
dación AEB.

O segundo curso, “Tec-

noloxía que che axuda: 
aplicacións móbiles e ferra-
mentas de IA para persoas 
maiores”, terá lugar o 3 
de novembro, de 10:00 a 
12:00 horas. Finalmente, 
o terceiro curso terá lugar 
o 4 de novembro, tamén 
de 10:00 a 12:00 horas. 
Titulado “Vishing: ferra-
mentas e estratexias de 
detección e ciberdefensa 
para persoas maiores”, ex-
plicará ao alumnado como 
detectar unha estafa elec-
trónica e como reaccionar 
neses casos.

Formación gratuíta en novas 
tecnoloxías para persoas maiores

O centro sociocultu-
ral de Lestedo acollerá o 
curso “Intelixencia Artifi-
cial para o traballo”, oito 
sesións e un total de 12 
horas para aprender a uti-
lizar a IA de forma prácti-
ca, sinxela e aplicada ao 
traballo. Non é necesario 
coñecementos previos.

As sesións serán pre-
senciais e nelas o alu-
mando (mínimo 12 par-
ticipantes) aprenderá a 
organizar información, 
redactar correos e texto, 
preparar ideas, resumir 
documentos... utilizando 
ferramentas de IA.

O curso, organizado 
por Pedrido Fotografía en 
colaboración co Concello 
de Boqueixón, comeza-
rá o 29 de outubro e o 
prezo é de 35 euros por 
mes. As inscricións poden 
formalizarse ata o 23 de 
outubro en formacion@
pedridofotografia.com.

Lestedo acollerá 
un curso de IA 
para o traballo

Exitoso III Trofeo Pico 
Sacro de Boqueixón

O pavillón municipal 
de Lestedo acolleu o pa-
sado sábado 19 de set-
embro a terceira edición 
do Trofeo Pico Sacro de 
Boqueixón. Un torneo 
organizado polo Club 
Ágora Boqueixón e co 
que comezaba a tempo-
rada 2026/2027. O tor-
neo desenvolveuse baixo 
unha competición auto-
nómica de patinaxe ar-
tística na modalidade de 
freeskating e con patina-
doras de distintos niveis 

no que as deportistas lo-
cais acadaron uns resul-
tados moi positivos: dez 
primeiros postos, cinco 
segundos postos e outros 
cinco terceiros postos.

O alcalde de Bo-
queixón, Ovidio Rodeiro; 
a concelleira de Servizos 
Sociais, Ángela Conde; 
o concelleiro de Turis-
mo, José Luís Mareque, 
foron os encargados de 
entregar os premios ás 
gañadoras das distintas 
categorías. Gran palmarés do Club Ágora Boqueixón no III Trofeo Pico Sacro



A I Gala do Deporte Base 
de Boqueixón encheu a 
Casa da Cultura. Un encon-
tro organizado polas enti -
dades deporti vas do muni-
cipio: Squadra Boqueixón 
de ximnasia rítmica, Ágora 
Boqueixón de pati naxe ar-
tí sti ca e Escola Judo Bo-
queixón, en colaboración co 
Concello.

O alcalde, Ovidio Rodei-
ro, foi o encargado de dar a 
benvida insti tucional, para 
pasar á intervención da psi-
cóloga deporti va Estrella 
López e a que os responsa-
bles dos tres clubs organi-
zadores explicaran a orixe 

dos equipos, a súa evolu-
ción e os valores que tentan 
transmiti r á rapazada, tanto 

dende o punto de vista de-
porti vo como persoal. Un 
encontro que serviu tamén 

para que as familias puide-
ran coñecer mellor o depor-
te de base boqueixonés. 

Primeira Gala do Deporte Base de Boqueixón

AXENDA DO MES DE OUTUBRO

Centraliña: 981 513 061
concello@boqueixon.com

Máis información 
e inscricións:

Cultura: 981 513 115
cultura@boqueixon.es

CIM: 981 513 106
cim@boqueixon.com

Dto. Local e Turismo: 981 513 061
boqueixonturismo@gmail.com

...e en novembro

VIII Xornada de 
Prevención en 
Violencia contra a muller

7
Sábado

Casa da Cultura de Camporrapado.
17:00 horas.  Máis información en: 
www.boqueixon.gal.

Tramitación do DNI 
e do pasaporte28

Mércores

Casa do Concello. Horario de mañá.
Imprescindible cita previa: 981 513 115.

Educar en Familia
28

Mércores

CPI Antonio Orza. De 17 a 20:00 h.
Charla “Auti smo: aprendendo e 
desfrutando xuntos na escola”. Inscricións: 
cultura@boqueixon.es. 

IA para o traballo
29

Xoves

Centro social de Lestedo. De 20 a 21:00h
Curso para usar a Intelixencia Arti fi cial. 
12 horas (8 días). 35€/mes. Inscrición: 
formacion@pedridofotografi a.com. 

Edita: Concello de Boqueixón. Forte, s/n. 
15881 Boqueixón.
Web: www.boqueixon.es/com

Correo electrónico: concello@boqueixon.com
Redacción e maquetación: Nós Comunicación
Distribución gratuíta

O� cinas xerais: 981 51 30 61
Educación e Cultura: 981 51 31 15
Servicios Sociais / CIM: 981 51 30 06

A Casa da Cultura encheuse nun evento organizado polas enti dades deporti vas Squadra 
Boqueixón, Ágora Boqueixón e Escola Judo Club, en colaboración co Concello

IX Ciclo de Teatro
BocAberta15

Domingo

Centro social de Lestedo. 19:00 h.
Charla e prácti ca para enteder o solo 
pélvico, resolver dúbidas e coñecer 
opcións de tratamento. De balde. 
Inscricións: cultura@boqueixon.es.

Solo pélvico
22

Xoves

Biblioteca do Forte. De 10 a 12:00 h.
Dirixido a maiores de 55 anos. 
Curso para impulsar a súa 
autonomía e aprender a usar RRSS, 
videochamadas, banca en liña, citas 
médicas... Inscricións: 981 513 115.

ExpertClick
27

Martes

Ciber Formacións TIC
3

Martes

Biblioteca do Forte. De 10 a 12:00 h.
Maiores de 55 anos. Curso para 
aprender a usar aplicacións móbiles e 
ferramentas de IA. 
Inscricións: 981 513 115.

A I Gala do Deporte Base de Boqueixón encheu o auditorio da Casa da Cultura de Camporrapado

Bandullo Azul: 
“Vicki e a felicidade”25

Mércores

Casa da Cultura. 10:30 horas. 
Acti vidade con perspecti va de 
xénero ao que asisti rá o CRA 
Boqueixón-Vedra. Sufragada pola 
Deputación da Coruña.

Pantón. 9:30 h. 
O Camiño de Inverno organiza unha 
camiñata gratuíta entre Pantón e 
Belesar (13,7 km). Inscricións ata o 
12 de outubro en htt ps://forms.gle/
vMqEBJDQin3T9Dh9A

Vémonos no Camiño
17

Sábado


